
REPUBLIKA E KOSOVËS/ REPUBLIKA KOSOVA / REPUBLIC OF KOSOVO

KOMUNA E GJAKOVËS

OPŠTINA DJAKOVICA / MUNICIPALITY OF GJAKOVA

KUVENDI KOMUNËS GJAKOVË

Komiteti për Komunitete

01 Nr.060/01-13920/ 2018 

Dt.18.06.2018
P R O C E S V E R B A L

Nga mbledhja e katërt e Komitetit për Komunitete të Komunës së Gjakovës, e mbajtur me dt. 18.06.2018,  me fillim në orën 14:00, në  sallën e vogël të Kuvendit.

Mbledhjen e kryesoi: Kryesuesja e Komitetit për Komunitete znj. Elvana Qorri .
Në mbledhje marrin pjesë, znj. Elvana Qorri, z. Senad Gushani, z. Fadil Podrimja znj. Ifeta Jakupi, znj. Dafina Syla, z. Bislim Hoti znj. Edi Puka Gaxha, znj. Mimoza Shala.

Munguan: z. Jusuf Osmani.
Të pranishëm të tjerë: znj. Pranvera Kershi, përfaqësues i ZKKK, z. Shkumbin Kastrati, përfaqësuesit nga OSBE-ja, të KAD-it dhe të UNHACR-it dhe përfaqësuesit e mediave, dhe të Zyrës për Informim.

Kryesuesja: Sot e kemi mbledhjen e katërt të komitetit  për Komunitete për vitin 2018 të pranishëm në këtë mbledhje jemi tetë anëtarë e komitetit, andaj meqenëse ekziston Kuorumi po fillojmë me mbledhjen, Ftesën me rend  dite e keni marrë me kohë andaj a ka dikush ndonjë diskutim sa i përket rendit të ditës .
Meqenëse nuk keni diskutime e  qes në Votim  rendin e ditës  sipas ftesës që e keni marrë.
Nga anëtarët e pranishëm unanimisht u votua pro rendit të ditës. 
Për këtë mbledhje u miratua ky:
R e n d   D i t e
1.   Shqyrtimi i Procesverbalit nga mbledhje e kaluar e Komitetit për Komunitete.
2.   Raporti i Zyrës Komunale për Komunitete Kthim.
3.  Drejtoria për Shërbime Publike, diskutim lidhur me projektet e pa realizuara deri me tani në lagjet ( Lekë Dukagjini, Ali Ibra, Emine Gjakova etj.) ku jetojnë komunitetet jo- shumicë.
4.  Drejtoria Komunale e Arsimit, statistikat në detaje për vijueshmërinë e nxënësve të komunitetit jo-shumicë nga klasa I-IX, si dhe planifikimi për vitin e ri akademik për 2018-2019.
5.   Të ndryshme.  
1. Pika e Parë e Rendit të Ditës: Shqyrtimi i Procesverbalit nga mbledhja e kaluar e Komitetit për Komunitete.

Kryesuesja:  A ka dikush ndonjë vërejtje apo sugjerim sa i përket procesverbalit nga mbledhja e kaluar e Komitetit për komunitete. 
Meqenëse nuk ka diskutime e qes ne Votim procesverbalin nga mbledhja e kaluar e Komitetit për komunitete. Kush është, për , Kundër , abstenim.

Nga anëtarët e  Komitetit Unanimisht u miratua Procesverbali .
2. Pika e dytë e rendit të ditës: Raporti i Zyrës Komunale për Komunitete Kthim. 

Kryesuesja: Për këtë pikë e kemi paraparë Raportin e Zyrës Komunale për Komunitete dhe Kthim znj. Pranvera Kershi mund të na tregon lidhur raportet dhe informatat e zyrës meqenëse pikat ne vazhdim kanë të bëjnë me Drejtorinë e Arsimit dhe drejtori z. Bernard Frrokaj nuk është i pranishëm  atëherë menjëherë ja japim fjalën znj. Pranvera Kershi qe të na sqaroj ndonjë raport apo informatë lidhur me sferën e edukimit .
znj. Pranvera: Përveç raportit për muajt Maj dhe Qershor ne si zyre për komunitete dhe kthim kryesisht jemi marrë me të riatdhesuarit ku këtë vit janë diku rreth 40 persona qe janë kthyer, po ashtu kemi pranuar kërkesa të ndryshme për strehim dhe vazhdimisht mundohem ti ndihmojmë komunitetit për nevojat e tyre. Gjithashtu dua të ceki se ka qenë një thirrje publike e hapur ku janë nda subvencione për Organizatat e OJQ-ve të komunitetit dhe mbas gjitha shqyrtimeve qe i ka bërë komisioni, kanë aplikuar 5 organizata të komuniteteve, ku 4 prej tyre kanë qenë përfituese dhe disa prej tyre kanë filluar qe ti mbajnë aktivitetet pasi qe jemi duke i monitoruar vazhdimisht ato. Pra jemi një grup i formuar si grupi këshillues në komunitet ky grup qe është formuar nga Ter-dozomi ne vitin 2013, por tani prej vitit 2018 është pavarësuar si grup dhe në atë grup bën pjesë edhe Drejtoria Arsimit dhe Zyra Komunale për Komunitete. Ky grupe na jep mundësi qe ta ndihmojmë dhe të bashkëpunojmë me Zyrën për Komunitete dhe Kthim, pra mund të bëjmë si grup fushata të përbashkëta, po ashtu ne kemi mbajtur takime dhe i kemi nda përgjithësitë secila organizatë e ka detyrën e vet se qka mundemi me ju ndihmua komuniteteve. Në si grup jemi takuar edhe me Drejtorin e Arsimit z. Bernard Frrokaj dhe i kemi treguar për iniciativën tonë, ku kemi vizituar edhe Qerdhet e fëmijëve dhe kemi mbledhur të dhëna për fëmijët qe janë të gatshëm qe të regjistrohen në klasën e parë, ku numri i tyre do të jetë diku rreth 85 fëmijëve, po ashtu kemi vizituar edhe Lagjen Ali Ibra dhe Brekoc. Të gjitha këto i kemi prezantuar edhe me media, si dhe kemi mbajtur takime me komunitete dhe prindërit e tyre ku ju kemi treguar për rendësin qe ka arsimi dhe edukimi dhe te gjithë kanë shprehur dëshirën qe të ju ndihmojnë komuniteteve.
znj. Mimoza Shala: Pasi qe sot Drejtorin e Arsimit nuk e kemi këtu me arsyetim, atëherë ndoshta është me mirë edhe për ne sepse mund të diskutojmë saktësisht atë qe dëshirojmë me raportua, pra ne duhet qe ti drejtohem Elvanes se qka me iu drejtuar Drejtorit të Arsimit qe të merr me seriozisht këtë punë dhe të informohet se qka duhet ai të raportoj tek ne si komision.

Kryesusja: Atëherë me qe jemi ne këtë pikë, u cek me herët nga Pranvera për daljen në teren të këtij grupi dëshiroj të ju përgëzoj për iniciativën qe keni marrë, po ashtu na lehtësoni neve si komision për shumë informacione qe na duhen dhe komunën në përgjithësi.

znj. Dafina Syla: Ne kemi diskutuar edhe me herët me zyrën për komunitete dhe kthim, kur kanë projekte ose kur dalin në teren të na informojnë pasi qe mund te ju bashkëngjitëm edhe dikush prej komisionit qe te jem afër problemeve të tyre dhe mund ta shohim edhe me mirë situatën në teren pra ju kisha bërë thirrje qe herën tjetër të na ftoni edhe neve.
znj. Pranvera: Grupi është i hapur kryesuesja e grupit është Emra Cermjani këtu çdo kush mund të jap kontribut pasi qe është vullnetar, e kemi edhe faqen e hapur ne Facebook, Grupi Këshillues për Komunitet Gjakovë.
znj. Edi Puka: Un kam një pyetje lidhur me 4 projektet qe u ceken qe janë fituar qka kanë përfituar.
znj. Pranvera: Dy prej tyre janë Media domethënë njëra është për informata të ndryshme për komunitetin Rom, ndërsa tjetra është prosperiteti qe e ka  radion dhe portalin, organizata e tretë  është një projekte se si duhet të behët luftimi kundër substancave narkotike, ndërsa organizata e katërt është përmbledhja e statistikave, qe do te thotë duhet të kemi statistika të sakta për numrin e studentëve , nxënësve, të punësuarve, të pa punësuarave etj. 
znj. Ifeta Jakupi: Dëshiroj të ceki se e kemi si obligim qe të marrim iniciativë qe të dalim në teren ne lagje dhe të ju ndihmojmë atyre komuniteteve që kanë nevojë.

z. Senad Gushani: Ditën kur është mbajtur mbledhje me prind unë ju kam njoftuar këtu, kam menduar qe do të na bashkëngjitet dikush prej këtij komisioni por nuk ka qen askush.
znj. Pranvera Kershi: Unë mendoj se ju duhet të bashkëpunoni me ne si grup vullnetar i hapur dhe pasi qe jem gati tërë kohen në teren mund ta kemi me lehtë ne një organizim të përbashkët për çfarëdo nevoja qe kanë komunitetet.

 z. Bislim Hoti: Ajo qe po me brengos mua si qytetar dhe dëshiroj tua bëj pyetje Asamblistëve qe i kemi në këtë komision, a jeni ne dijeni  për disa e ndërtime të banesave qe janë duke u bërë pa leje, pa kritere, pyetja e dytë ka lojëra të fatit pa kufi dhe  pyetja e tretë rruga Gjakovë- Bishtazhin a keni parë se si është bërë rruga ka aksidente të shumta dhe askush nuk merr përgjithësi për këtë, pra ajo qka dua të di është se a i keni diskutuar këto në mbledhje të kuvendit.
Mimoza Shala: Keni drejt për pyetjet qe po i bëni, të njëjtën problem e kemi edhe ne gjithashtu, kemi reaguar shumë herë pasi qe edhe neve na ka penguar ndërtimi pa leje, pa kritere, lojërat e fatit si dhe rruga me gropa etj. Por këto diskutime qe jeni të interesuar duhet të vini ti n ‘dëgjoni në mbledhje të Kuvendit dhe atëherë e shikoni se a e ngrisim zërin ne apo jo, kurse kjo mbledhje është komitet për komunitete dhe mendoj qe po dalim jashtë temës.
znj. Dafina Syla: Sa i përket gropave unë personalisht e kam diskutuar disa herë në kuvend këtë qeshtje, por përgjigjen qe e kemi marrë është sepse ende nuk ka qenë i fituar tenderi, ndërsa tani është fituar tenderi dhe vetëm kanë filluar punimet.

3. Pika e tretë e rendit te ditës: Drejtoria për Shërbime Publike, diskutim lidhur me projektet e pa realizuara deri me tani në lagjet ( Lekë Dukagjini, Ali Ibra, Emine Gjakova etj.), ku jetojnë komunitetet jo shumicë.
Kryesuesja: Për këtë pikë të rendit të ditës besoj qe Drejtori z. Shkumbin Kastrati është në dijeni lidhur me ish projektet e pa realizuara, ne këtu kemi përmend vetëm disa lagje por mendoj se ka edhe ma shumë pasi qe i kemi edhe anëtaret tjerë këtu qe mund ti cekin, pra ku janë këto projekte a janë parashikuar apo a do të parashikohen ne vitet në vazhdimësi, a mund të na jepni një raport apo informatë lidhur me këto lagje.
z. Shkumbin Kastrati: Se pari dëshiroj të ndërlidhem tek projekti i kanalizimit në rrugën Lekë Dukagjini i cili është projektuar dy here, por për fat të keq ka dështuar për shkak të mjeteve financiare dhe tani kompanisë i ka skaduar edhe kontrata, ndërsa sa i përket projekteve të kanalizimeve në tersi kemi mjete diku rreth 150 mijë euro dhe të gjithë jemi në dijeni qe kemi aq shumë nevojë për rregullim të kanalizimeve por mjete nuk kemi, sepse duhen miliona qe ti përmbyllim të gjitha kërkesat, ndërsa për këtë vit vetëm projekti i fshatit Rezinë kushton 93 mijë euro dhe deri me tani janë shpenzuar 39 mijë euro dhe kanë mbetur pa u shpenzuar 70 mijë, ne jemi ne dijeni se në rrugën Lekë Dukagjini është një kanal i hapur dhe është rrezikshmëri për fëmijë dhe kalimtar, ne i kemi dërguar projektet ne KFV dhe në CDI por nuk kanë mundur qe ti kryen, kurse këtë vit i kemi dërguar në Ministri të Infrastrukturës dhe në Ministri të Mjedisit Hapësinor, por të jem i sinqertë për kanalizime nuk kemi me pas zgjidhje as vitin e ardhshëm sepse nuk ka fonde të mjaftueshme. Vlen të ceket se tani me marrëveshje me KFV është marrëveshje e Ministrisë qe kanalizimet me qenë pjesë e Kompanisë Radoniqi pasi qe tani po ndërtohet edhe Impianti i ujërave të zeza, dhe do të kemi mekanizëm të mirëmbajtjes, si dhe Radoniqi ka shfaq mirëkuptim dhe do të intervenon në pastrimin e kanaleve. Pra është obligim ligjor qe asetet të kalojnë në kompaninë Radoniqi dhe komuna nuk do të merret më me kanalizime pasi qe Radoniqi arkëton mjete për kanalizime dhe nga 50 cent i paguajnë të gjithë qytetarët për kanalizime. Rruga Ali Ibra është një marrëveshje e nënshkruar para dy viteve nga ish kryetarja e komunës se Gjakovës, kuvendi komunal ka qenë i zotuar për ta ndërtuar rrugën Ali Ibra, ku një pjesë është rregulluar por jo gjitha rrugët, dhe tani është një fat i madh se po ndërtohet Qarkorja e Gjakovës dhe do te kemi mundësi për ta rivitalizuar rrigën Ali Ibra edhe pse kemi mangësi në buxhet jemi duke e shikuar mundësinë qe ta rregullojmë me sanim të rrugëve, pra po mundohem mi zgjedh këto rrugë me rrugë alternative ose sekondare. Rruga Emine Gjakova është një rrugë qe është nisur dhe është ndërprerë para 4 viteve, është rrugë e cila nuk ka qenë e planifikuar si duhet i ka skaduar operatorit kontrata, por nëse kalon tenderi i kubëzave mund te kemi një kod buxhetor apo hapësirë ligjore ta ndërtojmë  këtë rrugë me kubëza shpresoj të kemi fat dhe mos të kemi ankesa.
Kryesuesja: Drejtor faleminderit për këto informata ne besojmë në punën e juaj, shpresojmë qe do ti futeni në projekt këto rrugë qe i cekem.
 z. Bislim Hoti: Mua personalisht po me vjen turp qe po i përmendim pas 12 viteve prape këto projekte, unë po i them drejtorit këtu qe ti leni rrugët ne fshatra për përfitime politike dhe ti realizoni projektet qe i keni premtuar para shumë viteve, nuk e di si mund të kërkojmë ne projekte të reja kur ende nuk janë përfunduar projektet e viteve të kaluara.
z. Senad Gushani: Të dëgjova mirë Drejtor gjatë raportimit tënd dhe i kam tri pyetje, se pari rruga Lekë Dukagjini është shumë emergjente ka pas shumë kërkesa shumë ankesa, por nuk është ndërmarrë asgjë për të, po ashtu kam qenë disa here fizikisht në zyrën tënde kemi pas shumë problem me u taku me ty gjithmonë na kanë drejtuar tek zyra për komunitete dhe kthim e cila nuk ka lidhje me kanalizim fare, pra takimet me komunitet nuk i merrni seriozisht dhe personalisht, gjithashtu me ka ndodh qe keni qenë ne zyre dhe me kanë thënë qe nuk jeni aty dhe tjetra kur dikush ju bënë një kërkesë ju si Drejtori nuk i ktheni kërkesat apo shkon një kohë shumë e gjatë deri sa kthehet ajo përgjigje.
z. Shkumbin Kastrati: Projektet e kanalizimeve qe jemi duke biseduar sot janë projekte të shtatorit të vitit të kaluar dhe buxhetin qe e kemi si drejtori është buxhet i cili është votuar në qeverisjen e kaluar dhe pavarësisht qe është ndërruar struktura e politike un nuk guxoj me lëviz asnjë cent prej kodit në kod dhe me duhet të respektoj një vendim të Kuvendit Komunal e cila ka kaluar prej deputetëve të kuvendit përmes ligjit për buxhetin e Republikës së Kosovës, pra nuk guxoj me hekë një projekt me qit projektin tjetër ne edhe me parë kemi pas shumë pak mjete financiare, por ju thash qe më marrëveshjen e KFV do të rregullohet. Por ju kisha lutur qe ta ngritëni zërin në mbledhjen e Kuvendit Komunal sepse kanë me qenë pesë dëgjime buxhetore publike dhe keni mundësi qe ta fusni në buxhet projektin e rrugës Lekë Dukagjini. Sa i përket kërkesave qe po ankoheni, qe ne si drejtori nuk përgjigjem unë e kam një punëtor pikërisht të komunitetit tuaj Nexhip Qehaja është një inxhinier i mirë dhe nuk besoj se ai mundet mos me qen korrekt me juve.
z. Bislim Hoti: Drejtor nuk pajtohem, i keni qe 12 vite kërkesat për realizimin e projekteve asnjë nuk është realizuar Kuvendi Komunal e miraton buxhetin, ti duhesh mi shti në projekt rrugët dhe kanalizimet. Dhe sa i përket z. Nexhip Qahaja ai është punëtor me rrogë dhe nuk është kompetent për asgjë. 
znj. Ifeta Jakupi: Unë e kuptova Drejtorin shumë mirë, deri me tani keni kryer shumë punë të rëndësishme nga gjithë drejtoret tjerë, sa i përket mbledhjeve në Kuvend Komunal ne jemi vet fajtor sepse asnjëherë nuk kemi shkuar ne mbledhje, me shumë kanë ardhur punëtoret nga zyrat e kuvendit se qytetarët e Gjakovës.

znj. Mimoza Shala: Dëshiroj të ndërlidhem këtu sepse dëgjimet publike është mirë të mbahen dhe i përcakton ligji, por nuk është mirë qe të shkojnë punëtoret e kuvendit komunal për të mbushur sallën, por po pajtohem me drejtorin kur po bën thirrje qe me marrë pjesë në mbledhje sa më shumë, sepse prezenca e qytetareve e bën ndryshimin, por nëse nuk marrim pjesë atëherë normal qe politika e bën ndryshimin, sa i përket rrugëve prej mbas luftës kemi pas probleme edhe me rrugë ku banoj unë personalisht dhe vitin e kaluar është përfunduar, ajo qe duhet te bëjmë është dhe iu kisha inkuraju qe me marrë pjesë sa ma shumë në debate publike dhe me ngritë zërin.
znj. Dafina Syla: Qëllimi i këtyre projekteve qe kanë mbetur është interesi i ynë qe ti fusim në buxhet si projekte dhe për këtë duhet të marrim pjesë në dëgjime publike buxhetore.
Kryesuesja: Unë kam një pyetje për Drejtorin për projektet e mëhershme qe kanë qenë të parashikuara në buxhetin e komunës dhe tani nuk janë më, qfarë ndodh me ato projekte.
z. Shkumbin Kastrati: Projektet e asfaltimit të rrugëve kanë pasur emër dhe mbiemër para 10 viteve dhe jemi ka insistojmë një pjesë të projekteve ti mbyllim, sepse po i kushtojnë komunës, tani këto rrugë qe u përmenden kanë qenë në projekt para 4 viteve por qeverisja e kaluar për shkak të mjeteve dhe neglizhencës, po ashtu ka skaduar edhe kontrata e kompanisë nuk ka mundur ti përfundoj të gjitha, dhe tani në këtë qeverisje e kemi një hapësirë për rregullimin e disa rrugëve me kubëza dhe kemi mundësi me kontratë kornizë me përfunduar disa projekte.  
znj. Pranvera Kerrshi: Ne si zyre për komunitete dhe kthim kemi pasur kërkesa nga banorët e rrugës Lekë Dukagjini qe me ju ndihmua në kanalizim dhe ujë të pijes përkohësisht, të paktën për stinën e dimrit, ne e kemi një kod buxhetor mirëpo nuk kemi mekanizëm, pra janë disa procedura qe nuk mundem mi përfundua qysh kemi dëshirë dhe po shpresojmë pasi qe projekti është dërguar ne Ministrinë e Infrastrukturës.
z. Shkumbin Kastrati: Qeshtja e ujit të pijes besoj se do të mbyllet këtë vit ky problem, ndërsa sa i përket kanalizimeve do të na merr kohë më shumë, pasi qe nuk kemi probleme vetëm ne por të gjitha komunat e Kosovës.
Kryesuesja: Pasi qe jemi në këtë pikë të rendit të ditës, unë propozoj qe ne si komision i komitetit për komunitete të nxjerrim një rekomandim për Drejtorinë e Shërbimeve Publike lidhur me projektet e pa realizuara në lagjet Lekë Dukagjini, Emine Gjakova dhe Ali Ibra.
Komiteti për komunitete në mënyrë unanime e miratoj këtë:

                                                                       REKOMANDIM 
Komiteti për Komunitete i Komunës së Gjakovës rekomandon Kryetarin e  Komunës se Gjakovës z. Ardian Gjini dhe Drejtorin e Shërbimeve Publike z. Shkumbin Kastrati qe të marrin parasysh projektet për ndërtimin e rrugëve dhe kanalizimeve ne lagjet Lekë Dukagjini,  Emine Gjakova, si dhe ndërtimin e rrugëve dhe trajtimin e mbeturinave në lagjen Ali Ibra.
Kryesuesja: Pasi qe nuk kemi pika tjera mundë të kalojmë ne të ndryshme e hapë diskutimin.
z. Fadil Podrimja: Ne ishim në një vizitë në lagjen Ali Ibra dhe aty ishin disa shtëpi të zbrazëta për qka janë ato shtëpi të zbrazëta pse nuk shfrytëzohen, si dhe dëshiroj të ceki se në mes të lagjes kishte mbeturina të shumta, dhe shumica e lagjes ishin ankuar për shkak te infeksioneve tek fëmijët, qka mundem ne si komision me ju ndihmu kësaj lagje. 
znj. Pranvera Kerrshi: Zyra jonë për komunitet dhe kthim e kemi bërë nja kërkesë tek kryetari z. Ardian Gjini dhe jemi në dijeni sepse ka kërkesa të shumta për strehim, por tani është formuar komisioni qe në vazhdim do të del në teren dhe do ta verifikon situatën qe të merret me këto shtëpi të zbrazëta, sepse çdo dit po shumohen dhe po rriten familjet dhe komuna nuk ka mundësi me ndërtua për çdo familje shtëpi. Sa i përket mbeturinave ne duhet ta thërrasim inspektoratin qe të merret me këtë qeshtje pasi qe është rrezik i madh për banoret, apo njëri nga anëtaret e  këtij komiteti për komunitete të ju bashkëngjitet në teren këtij komisioni.
z. Senad Gushani: Atëherë pasi qe z. Fadil Podrimja e ngriti zërin për këtë qeshtje nëse ka vullnet le të merr këtë përgjithësi dhe ti bashkëngjitet komisionit dhe të del në teren si anëtar i atij komisioni.
Kryesusja: Mirë a pajtoheni qe të rekomandojmë kryetarin e komunës se Gjakovës z. Ardian Gjini qe z. Fadil Podrimja të jetë anëtar i komisionit për verifikimin e mbeturinave në lagjen Ali Ibra.
Komiteti për komunitete në mënyrë unanime e miratoj këtë:
REKOMANDIM
Komiteti për Komunitete i Komunës së Gjakovës rekomandon Kryetarin                    Komunës së Gjakovës z. Ardian Gjini që të miratoi si anëtar të komisionit për verifikimin e mbeturinave në lagjen Ali Ibra  z. Fadil Podrimja.
znj. Edi Puka: Dëshiroj të ceki se në rrugën UQK ishin 3 apo 4 familje qe nuk kishin ujë të pijes dhe nuk e dinin se ku duhet te drejtohen.
znj. Pranvera Kerrshi: Është e vërtetë se nuk dinë se ku të drejtohen sepse kemi pasur raste të shumta, edhe pse ju kemi treguar disa here se duhet ta marrin një dokument të vijnë në komunë ta protokollojnë atë dhe të bëjnë kërkesë ndërsa me vonë ta shohin se qfarë është ndërmarrë me atë kërkesë.

Përfaqësuesi i UNMIKU-t: Gjatë gjithë këtij debati secili diskutim qe bëhet është mirë të nxjerrët një konkluzion dhe rekomandimet ti bëni me shkrim ne Sekretarinë e Kuvendit dhe jo vetëm të futen në procesverbal por të dalin si rekomandime me shkrim të votohet të nënshkruhen nga Kryesuesi dhe me pas të shkojnë në KPF për shqyrtim. 

Kryesuesja: Atëherë meqenëse nuk ka diskutime tjera e shpalli te mbyllur këtë mbledhje.
Mbledhja përfundojë në ora 12:00
 Procesmbajtës                                                                                      Kryesuesja e Komitetit 
________________                                                                               _____________________

 Burim Frrokaj                                                                                         znj. Elvana Qorri 

